Dentro da vida marifieira existian moitas crenzas e
tradicions que buscaban a proteccién da casa fronte a
toda clase de inimigos invisibles. Asi, cando as casas
estaban en construcion agachdbanse, dentro das paredes,
moedas que tiveran unha cruz. Unha vez rematada a
construcion era costume espallada colocar en recunchos
cornos, ferraduras ou ramos. Hoxe en dia estase a
substituir pola beizén por parte do cura do lugar.

Tamén as entradas da casa quedaban protexidas ao
colocar ramos con xestas en flor ou pintar cruces de cor
vermella nas portas, para que os malos espiritos non
puideran entrar. Incluso, fai moitisimos anos. existia o
costume de pintar, pola parte de afora desa mesma cor,
algunha nas paredes.

Case con seguridade, procedentes de ritos ancestrais,
hai tradicions para as botaduras dos barcos novos que
celebran a cerimonia escachando contra o casco unha
botella de sidra ou champana; tamén sendo bendicido
polo cura ou poiiéndolle o ramo ou allos en certos
recuncho da embarcacion.

Segundo me contou hai anos un amigo meu da Illa de
Arousa chamado Segundo Nine Ferro, habia outras
ocasiéns onde se celebraban ritos de proteccion das
dornas que eran na noite de San Xoan, cando se lle
depositaban ramos de xestas ou codesos, cantando aquela
cancién, que tamén cantaba un carpinteiro de ribeira de
Ons, ao que lle chamaban Cachote, que dicia:

“Dornifia, ponte de quilla
que te vou a carenar

de rosas ¢ caraveles

para sair a la mar”.

E no siabado de Gloria, espalldbaselle enriba auga
bendita.

Para protexer a pesca, eran moitos os ritos que existian
no mundo marifieiro. Por exemplo eran bastante comuns
o0s costumes que se realizaban coa finalidade de tentar
de atraer a pesca: mediante asubios, facendo ofrendas
de flores ao mar, como botar ao mar anacos de pan de
millo e rosca ou, incluso, asistindo 4 misa antes de
comezar a tempada. '

Outros costumes estaban mais relacionados cos propios
aparellos de pesca, por exemplo cando se remataba de
construir unha nova “cacea”, botdbanse sobre ela allos,
bendiciase con auga bendita ou vino, ou golpeabase
cunha péla de acivro. Con certa frecuencia, despois dunha
mala temporada de pesca, era costume mallar a rede
cunha xesta ou con vimbios e, incluso, mallar o propio
barco.

Cesareo Patifio carenando unha dorna na Illa de Ons.

Sobre este tltimo aspecto, existe un interesante traballo,
orixinal de Celestino Pardellas de Blas titulado “O
costume de varea-las dornas na Illa de Ons”, publicado
no nimero cero da revista Aunios no que fala da crenza




que habia ali, naquela illa, e da forma de castigar 4
embarcacion, que non aportaba pesca ou aportaba pouca
por atoparse “enmeigada”. Este sistema de castigo
mediante o vareo non era moi doado de facer pois requiria
uns personaxes (a vareira...), uns procedementos (pofier
o barco de quilla...), uns momentos apropiados en certas
datas especiais (doce da noite, noiteboa...), uns materiais
(vimbios, silva macho...), uns rituais (rezos secretos...)
etcétera, para botar o feitizo fora.

;rexa de San Xaquin. Curro. Illa de Ons

Monica B. Suarez Groba estudou a fonda relixiosidade
do marifieiro galego facendo constar que: “... esta € ben
coniecida e dela consérvanse moitos e variados ritos. Non
¢ estraiio a busca de axuda sobrenatural cando se hai
que enfrontar aos perigos que o mar presenta.

Un dos rituais mdis difundidos é o do saiido, consistente
en saudar dende o barco ds capelas de virxes ou santos
situadas nos promontorios da costa. Normalmente
acomparidbase dun grolo de augardente que o patron lle
ofrecia d tripulacion. Nas costas galegas sucédense as
devocions que tefien sempre coma protagonista ¢

mar... Citar todalas referencias devotas da espiritualidade
marifieira, nunha terra coma a nosa, é unha cousa case
imposible. Cada vila, cada aldea, cada lugar zoupado
polas ondas e que sabe de invernos escuros e tenebrosos,
foi tecendo a siia particular devocion e erguendo o seu
senlleiro patron”.

Hai algtins moi cofiecidos como o das terras da Marifia
luguesa, que escolleron ao mitico San Roque, que igual
cura un andazo, derrota o inimigo invasor ou domina os
elementos da natureza, convertendo ademais aos seus
devotos. Ou o San Xaquin de Ons, do que di o cantar e que
ademais estd reflectido nos azulexos da entrada da igrexa:

“Santo.
San Xaquincifo da Illa
dainos un ventifio en popa,
pra chegar ao noso porto
que temos a vela rota
Esta illifia galega
defensa da nosa ria
¢ devota de San Xaquin,
0 pai da Virxe Maria”

Tamén hai outros patrons mdis desconecidos coma
Santa Bérbara ou incluso unha parella de sabios segundo
di esta cantiga:

"San Xerome e San Roman,
¢ asi como eles son santos

tefien as chaves do temporal
sexan os tronos amansados'.

Moito mais afamada pola sia vocacion procreadora,
cos bafios das nove ondas na praia A Lanzada, non se
debe esquecer neste rito a antiquisima tradicion de avogada
protectora a Nosa Sefiora da Area, da Lanzada en Noalla,
onde se ergue a romdnica ermida no promontorio do seu
nome, e que segundo afirma a tradicién ten a honra de
impedir que ninglin marifieiro morra afogado, pois como
di a cantiga:

"Nosa Sefiora da Area

dona da Lanzada

non permite que o marifieiro
tefia morte afogada".

Agora ben a fonda devocion que presentan case todos
os pobos marifieiros do litoral galego é para a Nosa
Sefiora do Carmen, considerada patroa da xente do mar,
sexan pescadores ou non, xa que engade baixo a sia
celestial proteccion tamén aos marifieiros e marifios da
Armada e a toda a xente que traballa nalgin oficio
relacionado co mar.




Para ir rematando cabe destacar o tratado sobre este
tema do profesor Antonio Fraguas Fraguas, reflectido
no libro titulado “La Galicia Insélita”. Escrito que me
chamou poderosamente a atencién e que di asi: “As
crenzas relixiosas no medio da xente do mar non son o
linico medio ao seu alcance para tratar de conxurar a
impotencia humana; existen tamén os vellos ritos para
propiciar a pesca. A fe que moitos dedican d Virxe ou
aos Santos da sva devocion; esvaecese cando sobre todo
porque habia ocasidns nas que a pesar das oracions, e
da esperanza na axuda divina, todo parece sair mal. A
veces pdsanse dias enteiros sen pescar a penas nada, e
o desdnimo apoderase de toda a tripulacion. Neses casos
a crenza mdis frecuente é a de que alguén botdralles o
mal de ollo e que a embarcacién estaba embruxada.
Desde ese instante entrdbase nunha dimension espiritual
diferente na que a relixion cristid perdia toda a siia forza,
e recorriase a unha meiga para que co seu poder desfixese
o feitizo que envolvia d embarcacion. O procedemento
que se seguia estaba
revestido de gran
solemnidade e secretismo.
Pola noite, embarcdbase
a tripulacién levando con
ela a unha bruxa. En
medio do mar deixdbase
o barco ao garete.
Persigndbanse todos,
descubrian a cabeza e
axeonlldbanse en silencio
como Sse estivesen na
igrexa. Cada un deles
levaba na man un cirio
aceso, mentres que a
bruxa, ataviada cunha
estola e provista dun
libro, ia musitando unhas
oracions para cortar o
mal de ollo...

Como se pode apreciar
0 que si estaba moi
presente eran os “‘males
de ollo e do aire” que afectaban ao patrén polo que a
este non lle quedaba mais remedio que acudir & muller
que sabe quitalos e enfrontarse 4 peneira que habia dicir
se o aire era de vivo ou de morto e o mal de ollo da
malquerencia dunha persoa ou dunha bruxa ou muller
sabia. Segundo conta Maria Jesiis Otero Acuifia no seu
libro “Isla de Ons, Privilegio de la Naturaleza™ “...existia
unha bruxa especializada en “Facer bailar a peneira”.
Se se lle preguntaba aquelo que desexabamos saber, ela
faciaa bailar e se ao parar daba a cara € que era mentira,
pero se daba as costas entén era verdade”. Noutros

aspectos das crenzas das xentes do mar aparece no libro
de Vitor Vaqueiro “Galicia Insdlita”, no apartado dedicado
a0s “seres fabulosos”, falando das “lavandeiras™ que eran,
segundo di el, unhas mulleres que lavaban co diafio. Fai
referencia un escrito de Ana Liste e di: “... recolle un
relato da Illa de Ons a relacion entre a bruxeria e 0 acto
de lavar pola noite. Segundo a narracion un mozo vai de
volta para a siia casa despois de acompafiar una mozas.
O pasar xunto a beira dun “rio” observou a tres mulleres
lavando o que provoca nel certo desacougo que lle fai
preguntar cal a necesidade de lavar de noite, Nese
momento una da mulleres o agarra e sen mais zdmpao
no medio dunhas silveiras de onde € recollido no dia
seguinte todo rabufiado.”

Outro tipo de crenza é a das marcas ou debuxos nas
embarcacions. José Maria Masso no seu libro “Barcos en
Galicia” indica que diferentes debuxos eran empregados,
sobre todo, no sur de Galicia, para identificar as barcas
e aparellos de cada un, e
di: “E realmente
fascinante este mundo das
“marcas” nos barcos.
Tedio observado que todas
estdn pintadas con pintura
branca”.

Debemos lembrar que
as cores nas embarcacions
¢ un feito relativamente
recente, xa que os botes,
sobre todo as dornas, dos
pescadores eran
totalmente negros debidos
4 brea que os protexia. Sen
embargo a simbolos,
coma "o sansoliméan", ou
"a estrela de David",
outorgabanselle poderes
méiaxicos contra
determinados perigos e
inimigos. Hai que pensar
tamén que por aqueles
tempos o indice de analfabetismo era moi grande, superaba
a finais do século XIX mais do oitenta por cento en
homes e do noventa e cinco en mulleres, o que serve para
especular se as marcas tamén debfan servir para que 0s
pescadores distinguiran e souberan de quen eran as
embarcaciéns polo debuxo, xa que non sabfan ler o folio.
Tamén penso que, por veces, era 0 distintivo de cada
familia.

Quedan no tinteiro moitas mais crenzas das que
trataremos, se cadra, noutra ocasion.




